
Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;



 

5 

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Qayta birlashgan Germaniyaning iqtisodiy rivojlanishi oʻzining mashhur 

barqarorligini yoʻqota boshladi. Birlashgandan soʻng darhol mamlakatdagi va chet eldagi 

koʻplab mutaxassislar iqtisodiyotning keskin va uzoq muddatli tiklanishiga umid qilishdi. Biroq 

kutilgan iqtisodiy yuksalish oʻrniga Germaniya 1992-yil oxiri va 1993-yilning birinchi yarmida 

chuqur iqtisodiy inqirozga uchradi. Yangi yerlarning hisobiga Germaniyada import oshib bordi, 

asosiy mablagʻlarning mamlakat sharqiy yerlarini tiklashga va u yerdagi ichki ehtiyojni qoplash 

uchun importni oshirishga berilgani hisobiga eksport kamayib bordi. Iqtisodiyotdagi bu holat 

1993-yil oxiriga qadar davom etdi. 1994-yilga kelib jahonda va Germaniyada iqtisodiy oʻsish 

jarayonlari sodir boʻldi. 

Tadqiqot metodologiyasi. Maqola umum qabul qilingan tarixiy metodlar –tarixiylik, 

ilmiylik, qiyosiy-mantiqiy tahlil, ketma-ketlik, xolislik tamoyillari asosida yoritilgan 

mailto:sardor.umarov.2013@mail.ru
https://doi.org/10.47390/SPR1342V5I6Y2025N01


SCIENCEPROBLEMS.UZ-Ijtimoiy-gumanitar fanlarning dolzarb muammolari № 6 (5) – 2025  

 

13 

Muhokama va natijalar. Germaniyaning qayta birlashishi uning iqtisodiy qudratining 

miqdoriy oʻsishiga sabab boʻlib, 1991-yilgi GATT (GATT — General Agreement on Tariffs and 

Trade — bu mamlakatlar oʻrtasidagi savdo toʻsiqlarini kamaytirish maqsadida 1947-yilda 

tuzilgan xalqaro shartnomadir. 1995-yilda GATT oʻrnini Jahon savdo tashkiloti (JST) egalladi. 

JST GATT funksiyalarini oʻz zimmasiga oldi va savdo masalalarini kengroq qamrab olish uchun 

ularni kengaytirdi) ning dastlabki hisob-kitoblarida Germaniya yana eng yirik eksportchi davlat 

ekanligi taʼkidlandi. Shu bilan birga bu vaqtda Germaniya asosiy importyor davlatga ham 

aylandi. Germaniyaning eksportdagi mustahkam oʻrni koʻp jihatdan 1990-yilda nemis 

markasining AQSh dollariga nisbatan qimmatlashgani (+16,5%) bogʻliq edi [2]. GATT hisob-

kitoblariga koʻra 1990-yilda Germaniya tovarlari eksporti 421 mlrd. AQSh dollari: jahon 

eksportidagi foiz ulushi 12,1 %ni, Germaniya importi 356 mlrd. AQSh dollari: jahon importidagi 

ulushi 9,9 % ni tashkil qildi [2]. Bu esa qayta birlashgan Germaniyaga jahon savdosida AQShdan 

keyin ikkinchi, shuningdek, Yevropaning eng yirik bozoriga aylanishga imkon berdi. Shu bilan 

birga bu vaqtda sharqiy yerlardagi 1990-yilgi koʻrsatgichlarga qaraydigan boʻlsak, Sharqiy 

Germaniyaning eksporti 1990-yilda 7,4 % ga, importi esa 44,5 % ga qisqardi [2]. Bu birinchi 

navbatda konvertatsiya qilingan valyutaga oʻtish va Sharqiy Yevropada Oʻzaro iqtisodiy 

Yordam Kengashi (OʻIYK) savdosining qulashi bilan bogʻliq edi.  AQSh bilan savdoda marka 16% 

ga sezilarli darajada oshishiga qaramay, Gʻarbiy Germaniyaning AQShdan importi 3,4 % ga 

kamaydi, eksporti esa 0,5 % ga oʻsdi. Ushbu rivojlanish asosan narxga bogʻliq boʻlib, dollarning 

qadrsizlanishi Germaniya importining arzonlashishiga va eksport narxlarining oshishiga olib 

keldi. Gʻarbiy Germaniyaning hamkor davlatlari bilan importi ham sezilarli darajada 18% ga 

oʻsdi. Bu mamlakatlarga eksport esa 6,3 ga qisqardi. Bu asosan mavjud xorijiy valyuta taqchilligi 

tufayli sodir boʻldi [2].  

1991-yil yanvar va fevral oyidagi birlashgan Germaniyaning daromadlariga qaraydigan 

boʻlsak, 1981-yildan beri birinchi marta joriy hisobning pasayishi kuzatildi (yanvarda 2,1 mlrd 

DM, fevralda 1,6 mlrd. DM.) [3:2]. Bu jarayonda quyidagi alohida omillarni hisobga olish kerak. 

Xususan, 1991-yil fevral oyida Fors koʻrfazi urushi munosabati bilan federal hukumat 

tomonidan urush xarajatlarining oshirilishi, jahonda ham iqtisodiy koʻrsatgichlarning 

pasayishi. Jumladan Yaponiyada ham YaIM sezilarli darajada pasaydi. 1989-yilda Yaponiyaning 

YaIM 57,2 mlrd. AQSh dollari boʻlgan boʻlsa, 1990-yilda 35,8 mlrd. AQSh dollarini tashkil etdi. 

AQShda ham joriy operatsiyalar taqchilligi sezilarli darajada kamaydi. 1989-yilda 110 mlrd. 

AQSh dollaridan1990-yilda 99,3 mlrd. AQSh dollariga kamaydi [1:2]. Birlashuvdan keyingi, 

1991-yildagi birinchi eksport va import koʻrsatkichlari ham Yaponiyadan Germaniya 

importining kuchli oʻsishi (24,6 % ga) ni va Germaniyaning Yaponiya bilan savdosida nemis 

eksportining pasayishi (18% ga) ni koʻrsatdi [3:3]. Biroq bu davrda AQSh bilan savdoda, Dm 

sezilarli darajada oshishiga qaramay Gʻarbiy Germaniyaning AQShdan importi 3,4 % ga 

kamaydi. AQShga eksport bir oz 0,5 % ga oshdi. Ushbu oʻsish qisman narx taʼsiriga bogʻliq 

boʻlishi mumkin, chunki dollarning devalvatsiyasi Germaniya importi narxining pasayishiga va 

eksporti narxining oshishiga olib keldi.  

XX asrning 90-yillarning boshida Sharqiy Yevropa va rivojlanayotgan mamlakatlar 

qatorida Gʻarbdagi yetakchi mamlakatlar ham moliyaviy muammolarga duch keldi. Germaniya 

iqtisodiyoti ham ogʻir ahvolda edi. Moliyaviy muammolarning ortib borishi yuqori tejashni 

talab qildi. Shu boisdan ham Germaniya joriy YaIMning kamayishi Germaniyadan sof kapital 

eksportining qisqarishiga olib keldi. Umuman olganda, Germaniya Federativ Respublikasidan 

sof kapital eksporti 1990-yilda sezilarli darajada kamaydi (1990-yilda 90 mlrd. DM, 1989-yilda 

128 mlrd. DM) [1:4]. Sobiq GDRni qayta tiklashning yuqori xarajatlari sof kapitalni chetga 

chiqarishni kamayishiga sabab boʻldi.   

Germaniyaning joriy hisob profitsitning kamayishi, 1990-yil 1-iyuldan boshlab sharqiy 

yerlarning kuchli talabi bilan bogʻliq boʻlmagan holda asosan, importning keskin oʻsishi bilan 

bogʻliq edi. Sharqiy yerlarning qoʻshilishi natijasida iqtisodiy ahvol va daromadning koʻpayishi 

bilan birga kelib chiqqan “ichki talab” ham Germaniya Federativ Respublikasiga xorijiy yetkazib 

berishning koʻpayishiga olib keldi. Ayirboshlashda markaning barqarorlashuvi importning 

yuqori oʻsishini yanada kuchaytirdi.  

Germaniya importining kuchli surʼatda koʻpayishi Gʻarbiy Yevropaning sanoatlashgan 

mamlakatlariga foyda keltirdi. Gʻarbiy Germaniyaning Yevropa Ittifoqi hududidan importi 

1990-yilda 10,8 % ga, OʻIYK hududi mamlakatlaridan 9,6% ga tezlik bilan oʻsdi. Ayrim 

mamlakatlar misolida qaraydigan boʻlsak, Ispaniya bilan 23,5 % ga, Italiya bilan 14,7 % ga, 

Belgiya bilan 13 % ga oshdi. Eksport esa bu vaqtda bor yoʻgʻi 1,5 % ga oʻsdi. Gʻarbiy Germaniya 

eksporti koʻp yillar davomida birinchi marta Yevropa mamlakatlariga bir oz pasaydi: Yevropa 

mamlakatlariga nisbatan 0,7 % ga, OʻIYK mamlakatlariga nisbatan 0,1 % ga [4:2]. Import  

1991-yilda oʻsishda davom etdi. 1991-yilning birinchi uch oyida import qiymati 430,4 mlrd.DM 

va eksport qiymati 438,7 mlrd. DM ni tashkil etdi. Oʻtgan yilning shu davriga nisbatan import 

16% ga oshdi, eksport esa 3,6 foizga kamaydi [5:3]. Germaniyaning Yevropa ittifoqi 

davlatlaridan importi 1991-yilning birinchi yarmida oʻtgan yilning shu davriga nisbatan 23,7 % 

ga oʻsdi. Bu barcha sanoatlashgan Gʻarb mamlakatlari importining 50 % dan ortigʻini tashkil 

qildi. Xuddi shu davrda import Ispaniya bilan 43,5 % (umumiy nemis importidagi ulushi 2,7 %) 

ga, Daniya bilan 31,3 % (ulushi 2 %) ga, Fransiya bilan 28,2 % (ulushi 12,5 %) ga, Belgiya va 

Lyuksemburg bilan 27,1 % (ulushi 7,9 %) ga va Niderlandiya bilan 7,9 % ga oshdi. AQSh va 

Yaponiyadan import ham bu davrda mos ravishda 10,8 % (ulushi 6,7 %) va 23,3 % (ulushi 

6,1%) ga oʻsdi [6:3].  

Germaniya YaIMning kamayishining bir necha sabablari bor edi. 1990-yilda jahon 

iqtisodiyotining, xususan, AQSh va ayrim Yevropa davlatlarida sekinlashuvi, muhim jahon 

savdo mamlakatlari oʻrtasidagi iqtisodiy tendensiyalarning kuchli farqlanishi hamda 

Germaniya va Yaponiyada davom  etayotgan iqtisodiy qiyinchiliklar edi.  

1991-yilning birinchi yetti oyida joriy operatsiyalar hisobi mamlakatda 25,9 milr. DM 

taqchillikni ham koʻrsatdi [7:1]. Kamomad Federal hukumatning yil boshida Fors koʻrfazi 

urushi xarajatlariga qoʻshgan hissasi, Germaniyaning YI byudjetiga qoʻshgan ulushi va Sovet 

Ittifoqiga va qoʻshinlarni olib chiqish uchun toʻlangan yordamni ham oʻz ichiga oladi. Bundan 

tashqari, Germaniya Federativ Respublikasi va boshqa koʻpgina Gʻarb sanoati rivojlangan 

mamlakatlar, shuningdek, Markaziy va Sharqiy Yevropa mamlakatlari oʻrtasidagi kuchli 

iqtisodiy tafovutni hisobga olish kerak, bu esa eksportning sezilarli darajada zaiflashishiga olib 

keldi.  Importga nisbatan Germaniya eksporti 1991-yilning birinchi yarmida oldingi yilga 

nisbatan 5,3% ga kamaydi. Bu ham joriy hisob balansining yomonlashishiga taʼsir etdi [6:4].  

Gʻarbdagi yetakchi mamlakatlar iqtisodiy inqirozining eng yuqori nuqtasi 1993-yilga 

toʻgʻri keldi, unda YaIM oʻsishi 1,1% ni tashkil etdi. Mashinasozlikning  yetakchi tarmoqlarida 

ishlab chiqarishning pasayishi 20-25% ni tashkil etdi. Ishsizlikning  turgʻun oʻsishi boshlandi, u 

1991-yilda 5,5% ni, 1993-yilga kelib esa 8,9% ni tashkil etdi. Bunday jiddiy iqtisodiy inqiroz 

sabablari qisman birlashish muammolari bilan bogʻliq edi. Sharqiy Germaniya iqtisodiyotini 

yangilash dasturlarini amalga oshirish Gʻarbiy Germaniya iqtisodiyoti  barqarorligi  poydevori 

boʻlgan moliyaviy tizimning zoʻriqishiga sabab boʻldi. Byudjet muvozanati izdan chiqqan edi. Bu 

holat keyinchalik ham, butun 90-yillar davomida ham saqlanib qoldi. Davlat qarzlari oʻsib bordi, 

inflyatsiya belgilari paydo boʻla boshladi. Hukumat soliqlarni va banklardagi foiz 

koʻrsatkichlarini oshirishga majbur boʻldi. Ammo bu tadbirlar moliyaviy yoʻqotishlarni kam 

miqdorda qoplab, ishbilarmonlik faoliyatini pasaytirdi va ishlab chiqarishning  qisqarishini 

yanada chuqurlashtirdi. 

1993-yilgi iqtisodiy inqiroz Germaniya ishlab chiqarish va bandlikning umumiy 

pasayishiga, Germaniya iqtisodiyotining ayrim tarmoqlarida chuqur tarkibiy inqirozga olib 

keldi. Ayniqsa, ishlab chiqarish sanoati, qurilish, kemasozlik, sarmoyaviy va tashqi savdo 

faoliyatiga kuchli taʼsir koʻrsatdi. Bu davrda davlat moliyaviy inqirozi yanada kuchaydi. 

Natijada 1993-yilda Sharqiy Germaniya iqtisodiyoti misli koʻrilmagan tanazzulga yuz 

tutdi. Chuqur tarkibiy inqiroz yangi federal yerlar iqtisodiyotining butun tarmoqlarini 

qulashiga olib keldi. Nima uchun bu sodir boʻldi? Bu yerda oddiy va oʻziga xos javob yoʻq. 

Koʻpgina nemis siyosatchilari va tahlilchilarining fikricha, eng oson yoʻli 1993-yildagi iqtisodiy 

inqirozni GDR sotsialistik iqtisodiyotini Germaniya Federativ Respublikasining bozor 

iqtisodiyotiga aylantirish jarayonining obyektiv qiyinchiliklari bilan bogʻlashdir. 

1994-yilda iqtisodiy ahvolning jonlanishi koʻzga tashlandi. YaIMning oʻsishi 2,8%ni 

tashkil etdi. Ammo 1995-1996-yillardayoq yangi inqiroz boshlandi. Ishlab chiqarishning keskin 

pasayishi roʻy bermagan boʻlsa-da, barcha makroiqtisodiy koʻrsatkichlar tizimda jiddiy 

nomutanosibliklar saqlanib qolganidan darak berardi. 1997-yilga kelib ishsizlar iqtisodiyotdagi 

faol aholining 11,3%ini tashkil etdi. Oʻn yillik boshida YaIM 40%ini tashkil etgan davlat qarzlari 

ham muntazam oʻsib bordi va 1996-yilga kelib YaIMning 60%dan oshib ketdi.  YaIM oʻsishi 

bilan birga yuz bergan 1997-yildagi inqirozni yengib oʻtish asosan eksportning oshishiga 

bogʻliq edi. Bunday sharoitda hukumat oʻz siyosatiga tuzatishlar kiritishi kerak edi. Asosiy shior 

har tomonlama iqtisod qilish boʻlib qoldi. G.Kol hukumati umumiy ish haqining yarmidan 

koʻproq darajasigacha soliqlarni oshirishga, davlat xarajatlarini, jumladan  sharqiy yerlarni 

iqtisodiy qoʻllab-quvvatlash uchun ajratilgan xarajatlarni keskin  kamaytirishga  majbur boʻldi. 

“Mehnatga koʻmaklashish toʻgʻrisidagi qonun”ga muvofiq (1996-y) malaka oshirish, qayta 

tayyorlash uchun mablagʻlar, va ishsizlik nafaqasi ancha qisqartirilgan edi. Sogʻliqni saqlash va 

nafaqa uchun toʻlov xarajatlari kamaytirildi. Bunday choralarning qoʻllanilishi hukumat 

obroʻsining tezda tushib ketishiga sabab boʻldi. 

Xulosa. Birlashgan Germaniya bugungi kunda Yevropa Ittifoqining asosiy iqtisodiy va 

siyosiy arbobi boʻlib, yalpi ichki mahsulot, eksport va import hajmi boʻyicha qoʻshnilarini ortda 

qoldiradi, bu uning iqtisodiyotining ochiqlik darajasini va jahon iqtisodiy munosabatlariga 

qoʻshilish darajasini aks ettiradi. 

